
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՄԱՐՏԻ 3-Ի
N 197-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
---------------------------------------------------------------------------------------------------
 «Կրթության մասին» Հայաստանի Հանրապետության օրենքի 49-րդ հոդվածի 10-րդ մասին համապատասխան՝ Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2011 թվականի մարտի 3-ի          <<Ոչ պետական բարձրագույն ուսումնական հաստատությունների նախորդ տարիների շրջանավարտների պետական նմուշի դիպլոմ ստանալու համար ամփոփիչ ատեստավորման քննությունների կազմակերպման կարգը հաստատելու մասին>> N 197-Ն որոշման հավելվածում կատարել հետևյալ փոփոխությունները՝
1) 2-րդ կետում <<2012/2013>> թվերը փոխարինել <<2016/2017>> թվերով.

2) 5-րդ կետում <<ապրիլի 30-ը>> բառերը փոխարինել <<ապրիլի 15-ը>> բառերով:
2. Սույն որոշումն ուժի մեջ է մտնում 2015 թվականի հունվարի 1-ից:
ՀՀ կրթության և գիտության նախարար Արմեն Աշոտյան
ՀԻՄՆԱՎՈՐՈՒՄ

«Հայաստանի Հանրապետության կառավարության 2011 թվականի մարտի 3-ի

N 197-Ն որոշման մեջ փոփոխություններ կատարելու մասին» 

ՀՀ կառավարության որոշման նախագծի ընդունման վերաբերյալ 

1. Անհրաժեշտությունը

ՀՀ կառավարության որոշման նախագծի ընդունումը պայմանավորված է <<Կրթության մասին>> Հայաստանի Հանրապետության օրենքում փոփոխություններ կատարելու մասին>> ՀՀ օրենքի (ընդունված 19.05.2014թ., ՀՕ-22-Ն) ընդունմամբ և ոչ պետական բարձրագույն ուսումնական հաստատությունների նախորդ տարիների շրջանավարտների պետական նմուշի դիպլոմ ստանալու գործընթացը կանոնակարգող իրավական ակտի որոշ դրույթների համապատասխանեցմամբ, հիմք ընդունելով նաև՝ ՀՀ վարչապետի 7 օգոստոսի 2014 թվականի «Կրթության մասին» Հայաստանի Հանրապետության օրենքում փոփոխություններ կատարելու մասին»  և «Բարձրագույն և հետբուհական մասնագիտական կրթության մասին» Հայաստանի Հանրապետության օրենքում փոփոխություն և լրացումներ կատարելու մասին» Հայաս​տանի Հանրապետության օրենքների կիրարկումն ապահովող միջոցառումների ցանկերը հաստատելու մասին» N 750-Ա որոշման Հավելված 1-ի 1-ին կետը:

Մասնավորապես օրենքով սահմանվել է, որ ոչ պետական բարձրագույն ուսումնական հաստատությունների նախորդ տարիների շրջանավարտներն իրավունք ունեն ստանալու պետական նմուշի դիպլոմ` մինչև 2016-2017 ուսումնական տարվա ավարտը հանձնելով ամփոփիչ ատեստավորման քննություններ (նախկինում նախատեսված 2012-2013 ուստարվա ավարտի փոխարեն): 

Նշենք, որ 2013թ.-ին նշված գործընթացի համար ՀՀ կառավարության որոշմամբ սահմանված ժամկետների ավարտից հետո ՀՀ ԿԳ նախարարություն էին դիմում ոչ պետական բուհերի նախորդ տարիների բազմաթիվ շրջանավարտներ, որոնք տարբեր պատճառներով (կամ չեն մասնակցել նախորդ գործընթացներին, կամ մասնակցել, սակայն ստացել են անբավարար գնահատականներ, կամ ավարտման տարում տվյալ բուհի (մասնագիտության) դեռևս հավատարմագրված չլինելու և այլն) չեն կարողացել իրենց ոչ պետական նմուշի դիպլոմը փոխարինել պետական նմուշի դիպլոմով:

Միաժամանակ, նախկինում կարգով նախատեսված էր ամփոփիչ ատեստավորման քննություններ հանձնելու նպատակով շրջանավարտների կողմից փաստաթղթերի ներկայացում ՀՀ ԿԳ նախարարություն մինչև տվյալ տարվա ապրիլի 30-ը, սակայն մինչ նշված ժամկետը դիմումների ընդունման և ամփոփման, այնուհետ նաև՝ համապատասխան բազայի ստեղծման, ըստ բուհերի ու մասնագիտությունների դիմորդների բաշխման, անհրաժեշտ քննաթերթերի տրամադրման պարագայում աշխատանքների կազմակերպման առումով էական դժվարություններ էին առաջանում ժամանակային առումով: Մասնավորապես, ըստ  մասնագիտությունների ամփոփիչ ատեստավորումներ (ամփոփիչ քննություններ կամ ավարտական աշխատանքների պաշտպանություն) կազմակերպվում են տարբեր բուհերի տվյալ տարվա շրջանավարտների համար ուսումնական պլանով նախատեսված ժամկետներում և ամփոփիչ ատեստավորման համապատասխան հանձնաժողովներում, իսկ այդ ժամկետները, ըստ քննությունների ու ավարտական աշխատանքների համար սահմանված, հիմնականում նախատեսված են մայիսի առաջին շաբաթվանից սկսած (երբեմն նաև՝ ապրիլի վերջին շաբաթում) մինչև հունիս ամիսը:   
Ներկայացվող փոփոխությունները նպատակ ունեն կանոնակարգելու և սահմանված ժամկետներում պատշաճորեն կազմակերպելու ու իրականացնելու ոչ պետական բարձրագույն ուսումնական հաստատությունների նախորդ տարիների շրջանավարտների պետական նմուշի դիպլոմ ստանալու համար ամփոփիչ ատեստավորման քննությունների անցկացման գործընթացը: 

2. Ընթացիկ իրավիճակը և խնդիրները




ՀՀ կառավարության 2003թ. փետրվարի 6-ի N 231-Ն և 2011թ. մարտի 3-ի          N 197-Ն որոշումների հիմքով՝ համապատասխանաբար մինչև 2005-2006 ուսումնական ավարտը (2005թ. ու 2006թ.-ին) և  2012-2013 ուսումնական տարվա (2011թ., 2012թ. ու 2013թ.-ին) ավարտը, ՀՀ պետական կամ հավատարմագրված ոչ պետական բուհերում կազմակերպվել է ոչ պետական բուհերի շրջանավարտների ամփոփիչ ատեստավորման քննությունների հանձնում (դիպլոմային նախագծերի  և մագիստրոսական թեզերի պաշտպանություն) ու դրական արդյունքի դեպքում՝ ոչ պետական նմուշի ավարտական փաստաթղթերի փոխարինում պետական նմուշի դիպլոմներով: 
      


Անհրաժեշտ ենք համարում նշել նաև, որ նախորդ տարիների ընթացքում ոչ պետական բուհերի նախորդ տարիների շրջանավարտների դիպլոմների փոխարինման գործընթացներին մասնակցելու նպատակով ընդհանուր առմամբ դիմել են մոտ 2650 շրջանավարտ, որոնցից տարբեր կրթական աստիճաններով (դիպլոմավորված մասնագետ, բակալավր և մագիստրոս) ավարտական փաստաթուղթը պետական նմուշի դիպլոմով փոխարինման հնարավորություն է ստացել շուրջ 1900-ը:

        


Ամփոփիչ ատեստավորման քննությունների կազմակերպման ավարտից հետո ստացված բազմաթիվ հարցումները հավաստում էին նոր գործընթաց սկսելու անհրաժեշտության մասին (վերջինս էլ հիմք է հանդիսացել օրենքում անհրաժեշտ փոփոխություն կատարելու համար)` հաշվի առնելով այն հանգամանքը, որ շրջանավարտների պետական նմուշի դիպլոմ չունենալու հանգամանքը խոչընդոտում է աշխատաշուկայում նրանց աշխատանքի տեղավորմանը:

      


Տվյալ դեպքում գործընթացի իրավական կարգավորումը կնպաստի նաև շրջանավարտների աշխատաշուկայում ընդգրկվելու հնարավորության մեծացմանը:    
3. Տվյալ բնագավառում իրականացվող քաղաքականությունը

      


Բարձրագույն մասնագիտական կրթության բնագավառում իրականացվող քաղաքականությունը միտված է պետական և ոչ պետական բուհերի դիմորդների և ուսանողների համար հավասար պայմանների ու  իրավունքների ապահովմանը:
4. Կարգավորման նպատակը և բնույթը

Ոչ պետական բարձրագույն ուսումնական հաստատությունների նախորդ տարիների շրջանավարտների պետական նմուշի դիպլոմ ստանալու համար ամփոփիչ ատեստավորման քննությունների կազմակերպման գործընթացի կանոնակարգում ու համապատասխան հնարավորությունների ստեղծում պետական և ոչ պետական բուհերի նախորդ տարիների շրջանավարտների որակավորումների շնորհման համար:
5. Նախագծի մշակման գործընթացում ներգրավված ինստիտուտները և անձինք

      
ՀՀ կրթության և գիտության նախարարություն: 
6. Ակնկալվող արդյունքը

Ոչ պետական բարձրագույն ուսումնական հաստատությունների նախորդ տարիների շրջանավարտներին պետական նմուշի փաստաթուղթ (դիպլոմ) ստանալու կանոնակարգված գործընթացի ձևավորում` ոչ պետական բուհերի նախորդ տարիների շրջանավարտների ավարտական փաստաթղթերի (համապատասխան որակավորումների)  հետ կապված խնդրի կարգավորում և իրավունքների ապահովում: 
ՏԵՂԵԿԱՆՔ

«Հայաստանի Հանրապետության կառավարության 2011 թվականի մարտի 3-ի

N 197-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերի
ընդունման անհրաժեշտության մասին

«Հայաստանի Հանրապետության կառավարության 2011 թվականի մարտի 3-ի N 197-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերի ընդունման անհրաժեշտություն չի առաջանում:

ՏԵՂԵԿԱՆՔ
«Հայաստանի Հանրապետության կառավարության 2011 թվականի մարտի 3-ի

N 197-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման առնչությամբ պետական կամ տեղական ինքնակառավարման բյուջեների վրա ազդեցության մասին
«Հայաստանի Հանրապետության կառավարության 2011 թվականի մարտի 3-ի N 197-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն սպասվում:
Տեղեկանք
«Հայաստանի Հանրապետության կառավարության 2011 թվականի մարտի 3-ի

N 197-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ ֆինանսների նախարարություն,

ս/թ հոկտեմբերի 3-ի հմ. 01/83-2/16296-14 գրություն
	Առարկություններ չկան:
	
	

	ՀՀ արդարադատության նախարարություն,

ս/թ հոկտեմբերի 14-ի հմ. 01/7740-14 գրություն
	Առարկություններ չկան:
	
	
























































































































































